APUSTUL SAN PABLUM SUQ
KARTATA KACH'ARIRQAN

KURINTU LLAQTAPI
TIYAQKUNAMAN

(2 KURINTYUS)

¢Pitaq karqan San Pabluqa? Liyishunllapa
chay punta parti Rrumanusta, masta
yach'ananchiq San Pablupag.

¢Pikunamanmi iskibrirqan kay librutaqa?
Iskibrirganmi  Kurintu llagtapi tandakaq
kriyig masingunaman. Liyishun punta
parti 1 Kurintyusta, masta yach'ananchiq
kurintinukunapadg. Liyishun Ichus 18.1-18,
yach'ananchiq Pablu Kurintupi rurashqambag.

¢Imaraykum  iskibrirqan kay librutaqa?
Pablugam chay punta kartata Kurintuman
kach'ashpa, kurintinu Kkriyiq masingunata
anyargan, Dyusta mana allita kasushpa, suq
ancha uchayuqta dijaptinllapa tandakanambaq
paykunawan. Paykunatam nirqambis: “Dasmi
rini shamuq qamkunata watukushuq”, nishpa.
Piru payqam mana daschu rishqa kargan
watukugqqa. Ashwanmi suq lugarkunapiraq
kidarqan yach'achikug. Piru Kkurintinu
kriyig  masingunapaq llakishpa, Tituta
kach'arqan, paykunataqa watukushpa,
yach'anambaq: Imashinam  kawsaykan,
nishpa. Chaymandagqam Titu Kurintumanda
kutimushpagqa, Pabluta nirqan: “Kurintupi kriyiq

masinchigkunagam shumaqta kasushushpa,
chay ucha rurashqangunapaq malayakushpa,
wakin prublimakunata allichashqallapa.
Piru kanragmi wakin  kuntrashugkuna.
Ninllapam: ‘Pablugam mana lijjitimu apustulchu.
Paygam tukuy imayuq munashpa kayta
yach'achiwanchiq’ 7, nishpa.

Chayshina Titu niptinmi, Pabluqa kay kartata
kach'argqan kayshina kunashpa: “Ancham
kushikuni kasuwaptikillapa. Kanangam dasna
rini shamuq watukushuqllapa. Qamkunaman
ch'ayashpaqam, chay kuntrawagkunata ancha
rini anyaq. Chagqa Tayta Dyusmi allipta
numbrawashqa, apustulnin kashpa, gamkunata
kwidashunaqgpaq”, nishpa.

¢Imapagmi  yach'achiwanchiqllapa  kay
libruqa?

2 Kur 1.1-2.11 niwanchiqllapa, imarayku

Pablu mana daschu Kkurintinukunaman
shamushqambag. Nimbismi chay

kastigashgan uchayugqta pirdunananllapa.

2 Kur 2.12-6.18 niwanchiq, ancha fakashpapis
ama  disanimakananchiq ni  uchata
rurananchiq.

2 Kur 7.1-16 niwanchiq Pablu kurintinu kriyiq
masingunapaq ancha llakishqgambaq. Piru
Titu niptinmi: “Chay prublimakunatam
allichashqallapa”, nishpa, Pablu ancha
kushikurgan.

2 Kur 8.1-9.15 niwanchiq, kushikushpa ufrin-
danchiqta qonanchiq.

2 Kur 10.1-13.13 niwanchiq Pablu lijitimu apus-
tul kashqambaq.

Pablum Kurintu llaqtapi tiyaq kriyiq masingu-
nata napaykurqan

1 Kuyashqay kriyiq masitakuna, noqa
Pablum masanchiq Timutiyuwan kay kartata
kach'amunillapa gamkuna Kurintu llaqtapi

tandakaq  kriyig = masiykunaman, chay
prubinsyayki Akayapi tiyaq yumbay Kkriyiq
masinchigkunamambis. Chaqa Tayta Dyus

munaptin apustulnin kanaypaqmi, Jisukristu
akrawashqa, paypaq yach'achikunaypag.

2 Chaymi Tayta Dyusman, Sifiurninchiq Jisukris-
tuman mafiakuni, tukuy imapi gqamkunata yana-
pashunan, ama nimata manchashpa, ashwan
kushikushpa kawsanaykillapa.

Nakaptinchigmi Tayta Dyus kunswilawanchiq

3 Sifiurninchiq Jisukristupa Taytan
Dyusta alabashunllapa. Chaga payqam
ancha llakipawaqgninchiq, tukuy  imapi
kunswilawanchiq.

4 Chayshinam tukuy ima fakashganchiqpi
ancha kunswilawanchiq, noqganchigkunapis
sugkunata atinanchiq kunswilayta, Tayta Dyus
kunswilawashqganchigshina.

5 Chaqga Jisukristushina ancha padisipt-
inchigmi, payga ancha animachiwanchiq, ama
llakinanchiqllapa.

6 Chaymi noqaykunaqa ancha fakanillapa,
gamkunata animachishunay, Jisuspi yuyakushpa
washadu kanaykillapa. Chaqa Tayta Dyus
noqaykunata kunswilawaptinmi, atinillapa
gamkunatapis kunswilashuyta. Chaymi

gamkunapis noqgaykunashina Nakashpapis,
atingillapa agwantayta.

7 Chaqa allita yach'anillapa: Qamkunapis no-
gaykunashina fiakaptikillapam, Tayta Dyusqa no-
gaykunatashina rin kunswilashugllapa.

8 Kuyashqgay masitakuna, munanillapam al-
lita yach'anaykillapa prubinsya Asyapi ancha
Nakashqaypaq. Chaqa chay fakaykunatagam mana
atirqayllapachu agwantayta. Chaymi manana yu-
yarqayllapachu kawsaytaqa.

9 Ashwanmi yuyarqayllapa: Kanangam rinchiq
wafiug, nishpa. Piru chayshinaqam fiakarqayllapa
yach'akunaypaq, Tayta Dyuspi mas allita yuyaku-
naypaq: Paymi wafiushgakunata kawsachimun,
nishpa, ama noqaykuna kikiypi yuyakunayllapa.

10-11 Wafiunaypaqna Kkaptiyllapapismi, Tayta
Dyusqa washawarqan, ama wafiunayllapa.
Kanangaman washawaykanllapa. Chaymi paypi
ancha yuyakunillapa: Qamkuna achka kriyiq
masinchigkunawan payman nogaykunapaq
mafakuptikim, rin  washawaqllapa, ama
wanchiwananllapa, nishpa. Chayshina
noqaykunata yanapawaptinmi, ancha achka
gamkuna ringillapa pagikuq Tayta Dyusta.

Kaykunaraykum Pabluqa manaraq atirqanchu
shamuyta Kurintumanqa

12 Ancha kushikushpam niykillapa: Dyus
yanapawaptinmi, kay mundupi allitalla
rurashpa, mana nimata  pakashpachu,
kawsashqallapa kani. Piru qamkunawangam
mas shumaqta kawsashqallapa kani. Chaymi
mana nimata pengakushpachu, ancha kushikuni.

Piru manam noqaykunapa yuyayniywanllachu
chayshinaqga kawsashqallapa kani. Ashwanmi
Tayta Dyus yanapawaptin, chayshinaqa
kawsashqallapa kani.

13-14 Yumbay kartaykunapim atishqaykaman
klarituta iskibrishqa kani, mana nimatapis
pakashpachu. Piru chay iki kartaymandagam
mana yumbaytachu intyindishqallapa kangi.
Paqtar kay kartapi yumbay kaqta qamkuna allita
intyindingiman, Sifiurninchiq Jisus shamuptin,
noqapaq kushikunaykillapa. Chayshinam
nogapis qamkunapaq ancha rini kushikugq.

1516 Chaymi noqaga yuyarqay Masidufia
prubinsyaman rigshina puntata qamkunaman
shamuyta watukushugq. Yuyarqaypismi Kku-
timugshina watukurishugq, ishkay bwiltasta pulla
kushikunanchiq, qamkuna yanapawanayKki,
prubinsya Judiyaman rinaypaq, nishpa.

17 Piru chaymandagam mas allita yuyashpa,
manana shamurqaychu gamkunamanga.
Kinsapch'i chaypaq yuyangillapa: Pablum
ufrisikushqanda mana kumplinchu.  Jisuspi
mana kriyigkunashinam “ari”, nishpaqa, mana
ruranchu, nishpa. Manam chayshinachu.

18 Tayta Dyusmi allita yach'an: Pablum “Ari”
nishpa, mana yach'arqanchu: Manam rinichu
riq, nishpaqa. Chaymi Dyusqa noqapa tistiguy.

19 Chaqga Tayta Dyuspa Churin Jisukristum
mana ishkay yuyayniyuq kashpa, tukuy ima
nishganda allipta kumplin. Chay Jisuspaqgllam
noqa, Timutiyu, Silbanuwan yach'achiykillapa.

20 Kanan Tayta Dyusqam ufrisiwashqa
kanchiqllapa, tukuy imapi yanapawananchiq.

Chaymandaqam  Churin  Jisukristu  chay
ufrisiwashqanchiqta kumpliykan. Chaymi
Jisukristu yanapawaptinchiq, Tayta Dyusta ancha
alabanchiqllapa: “Chayshina kanga”, nishpa.

21 Chay kikin Tayta Dyusmi noqaykunata,
gamkunatapis yanapawashqa kanchiqgllapa,
Jisukristupa kananchiq, paypi mas allita
yuyakunanchigq.

22 Chaymi Santu Ispiritunda qowashqa kanchiq
suq sifialtashina, shungonchiqpi tiyanambaq.
Chaymi yach'anchiqllapa: Tayta Dyusmi tukuy
ima ufrisiwashqganchiqta rin gowaqninchiq,
nishpa.

23 Tayta Dyusqam allita yach'an: Imaraykum
Pabluga manaraq shamushqgachu Kurintu llaqg-
tamanga, nishpa. Chaga manam munarqgaychu
anyashuyllapata ni llakichishuyta chay mana al-
likunata rurashqaykirayku. Kanan Tayta Dyusmi
yach'an allip kaqtalla nishushqayta. Chaymi
niykillapa: Mana allip kaqta nishuptiyqa, Tayta
Dyus kastigawanga, nishpa.

24 Piru qamkunagam  Jisuspi  allita
kriyiykangillapa. @ Chaymi mana munanichu
kamachishuyta: “Kayshina  kriyiyllapa”,
nishpaqa. Ashwanmi chay Kurintu llaqtaykiman
munani riyta, qamkunata animachishuq, masta
kushikushpa kawsanaykillapa.

2

1 Chayraykum manaraq munargaychu ku-
timuyta gamkunaman, ama llakichishunaypag.

2 Chaga chayshina noga gamkunata
llakichishuptiyqa, ¢pitaq noqataga kushichi-
wanman? Qamkunallam chaypi kangi,
kushichiwanaykiqa.

3 Chaymi manaraq shamushpa, chay punta
kartaypi anyashurqaqllapa, allita kawsashpa
kushichiwanayki. Chaga manam munarqgaychu
shamuyta, gamkunarayku llakinaypag.
Ashwanmi yuyakurqgay: Dyusta kasuptinllapam,
rini kushikugq. Chayshina kushikuptiymi,
paykunapis rinllapa kushikug, nishpa.

4 Chaymi ancha llakiwan malaganayashpa,
waqgashpa, chay punta kartata qamkunata
iskibrishurqaq. Manam munargaychu qamkuna
llakinaykipag. Ashwanmi iskibrishurqaqqa,
gamkuna yach'anayki: Pablum ancha
kuyawanchiqllapa, nishpa.

Chay uchayugq runata pirdunayllapa

5 Chay uchayuq runagam malaganayachi-
washqa. Piru yumbay gamkunata masta
malaganayachishushqaqa. Piru manam ninichu:
“Ancham dafiachiwashqa kanchiq”, nishpaqa.
Chaga manam munanichu ancha achkata
anyaytaqa.

6 Chay wuchayuqtagam ancha anyashpa,
manana dijangillapachu gamkunawan
tandakananga. Piru uchangunata dijaptinqam,
amana mastaqa kastigayllapachu.

7 Ashwan kananqga pirdunashpa, kushichiyl-
lapa, ama ancha llakishpa disanimakanan.

8 Chayraykum rrugaykillapa, chay masaykil-
lapata yanapanayki, allita yach'anan: Alliptam
kuyawanllapa, nishpa.

9 Chay ©punta kartatam  gamkunata
iskibrishurqaq kunashushpa, chay runata
kastiganaykillapa, chayshina yach'anaypaq:
¢Chay nishqaytachu allita rinllapa kasuwaq ichu
mana? nishpa.

10 Chaga gqamkuna mayqan uchayuqta pir-
dunaptikiqam, noqapis ancha rrispitashushpa,
payta pirdunani Jisukristupa shutimbi.

11 Chayshinam pirdunani, dyablu mu-
nashqanda ama rurananchiqgllapa. Chaqa
ancha allitam yach'anchiqgllapa: Chay dyablum
achka laya trampakunata ruran ingafiawananchigq,
nishpa.

Pablum Truwas llaqtapi kashpa, kayshina an-
cha padisirqan

12 Nogagam rirgay Truwas llaqtaman, Jisukris-
tupa shumaq nutisyanda yach'achikuq. Chaymi
chay llagtaman ch'ayaptiyqa, Tayta Dyus ancha
yanapawarqgan, ancha achka truwasinukunata
yach'achinaypaq.

13 Chayshina achka runata, warmita

yach'achishpapismi, mana atirgaychu
kushikuyta, kriyig masinchiq Tituta mana
tarishqayrayku. Chaymi chay Truwaspi

tiyagkunamanda dispidikashpa,  prubinsya
Masidufiaman rirqay, Tituta maskaq.

Jisukristum  yanapawanchigq, dyabluta
binsinanchiqllapa

14 Piru Tayta Dyusmi nogaykunata ancha yana-
pawanllapa, dyabluta binsishpa, Washadurn-
inchiq Jisukristupaq yach'achikunaypaq. Chaqa
Jisuspa chay shumaq nutisyandaqam suq ancha
mishki mutkinatashina apaykanillapa tukuy
nasyungunaman. Chaymi Tayta Dyusta ancha
pagikunillapa.

15 Kanan  Jisukristupi  kriyiptiyllapam
yanapawanllapa, @ Tayta Dyuspaq mishki
mutkinashina  kanayllapa. Chayshina
yanapawashpam, kach'awanllapa chay
washakanan kagkunaman, chay chinganan
kagkunamambis, Jisuspaq yach'achikunay.

16 Chay chinganan kagkunapaqqam
wafiushqa kwirpu ash'nagshina kanillapa. Piru
washakanan kagkunapagqqam ancha mishki
kawsachikuqg mutkinashina kanillapa. Piru
Tayta Dyus mana yanapaptingam, mana ni
pipis atinmanchu chay shumaq nutisyanda allita
yach'achikuytaqa.

17 (Piru paymi ancha yanapawanllapa.)
Chaymi noqgaykunaga mana chay wakin
yach'achikugkunashinaqga kanillapachu.
Ashwanmi mana nima qellayta munash-
pachu, chay shumaq nutisyata dibaldilla
yach'achikunillapa. Chaymi Tayta Dyus
noqaykunata kach'amuwaptin, paypa hawpambi
kawsashpa, Jisukristupaq allip kaqtalla
yach'achikunillapa.

3

Kayshinam Dyuspa mushugq tratun

1 Kinsapch'i qamkunaga chay nishushqaypaq
yuyangillapa: Paykuna kikinllam suq kutinda
alabakanllapa, nishpa. Manam chayshinachu.
Chaqa wakin yach'achikugkunam ancha munan-
llapa kriyiq masinchigkunamanda kartakunata
surqoyta: “Kay kartata apamuqmi Dyuspaq al-
lita yach'achikun”, ninanllapa. Piru noqaykuna-
paqgam mana nisisaryuchu runakuna kartaku-
nata qowananllapaqa.

2 Chaga nogaykuna qamkunata puntata
Jisuspaq yach'achishuptiymi, paypi allipta
kriyirqaykillapa, ¢manachu? Chaymi qamkuna
kikiki nogaykunapa kartaykunashina kangillapa,
yumbay runakuna yach'anambaq: Pablu
paywan yach'achikugkunam Dyuspaq lijitimu
yach'achikugkuna, nishpa.

3 Chaga Jisukristum yanapawashqga, shun-
qoykillapapi paypa nutisyanda iskibrinayshina.
Chaymi yumbay runakuna rikashushpa

yach'anllapa: Paykunaqam kikin Jisuspa
kartanshina, nishpa. Piru Jisusgam mana
tintawanchu gamkunapiqa iskibrishqa,

rumikunapi iskibrishqanshinaga. @ Ashwanmi
Dyuspa Santu Ispiritunwan shungqoykillapapi
iskibrishqaqa.

4 Tayta Dyuspim ancha yuyakunillapa: Paymi
Jisukristuwan ancha rin yanapawagllapa, nishpa.

5 Chaga nogaykunallagam mana nimatapis
atiymanllapachu rurayta. Ashwanmi Tayta
Dyus yanapawanllapa, pay munashqanda allita
ruranayllapa.

6 Chayshinam Tayta Dyus yanapawanllapa,
paypa mushuq tratunda atinayllapa

yach'achikuyta. Piru manam chay punta
iskibrishqa liykunatashinachu rurashqaqa.
Chaqa chay punta iskibrishqa liykunata
mana kasuptinchiqgam, chingananchigna
karganchiqllapa. Piru kananqam Dyuspa
Santu Ispiritun yanapawanchiq, tukuy tyimpu
kawsananchiq.

7 Chay punta liykunatagam rumi tablaku-
napishina iskibrishqa kargan.  Muysis chay
liykunata ch'askiptingqam, qaqgllanga suq
tyimpupaq ancha llipyarqan. Chaymi chay llaqta
masin isrraylinukunagqa mana atirqanllapachu
gaqgllandaga chapayta. Chaymandagam
chay qgaqgllanga allimanda allimanda manana
llipyarganchu. Chayshinam Muysis chay mana
washawaqninchiq liykunata ch'askishpa, ancha
llipyarqgan.

8 Piru Dyuspa Santu Ispiritun masta
llipyashpa, chay mushuq tratuta apamushpa,
yach'achiwanchiq.

9 Chay punta liykunam ancha shumitaq
kashpapis, mana atirqanllapachu wash-
awayninchiqta. Ashwanmi chay liykunawan
kundinadu kidarganchiq chingananchigqllapa,
mana kumplishqganchiqrayku. Piru Jisukristu
washawashqganchigqgam chay liykunamandaqa
mas shumitaq.

10 Kanan chay punta liykuna shumitaq kaptim-
bismi, Jisus rurashqanga masta balin.

11 Chaqa chay punta liykuna ancha shumaq
kashpapismi, ashla tyimpupaqlla karqan.
Manam tukuy tyimpupaqchu. Piru Jisukristu
rurashgangam tukuy tyimpupaq kashpa, mas

shumitagq.

12 Chaymi Jisukristu rurashqambi yuyakushpa,
mana nimatapis manchashpachu, chay mushuq
tratupaq yach'achikuni.

13 Piru nogqaykunagam mana chay Muysisshi-
nachu yach'achikunigqa. Manchu Muysisqa qaql-
landa suq trapuwan pambarqan, llagta masin isr-
raylinukuna chay qaqllan llipyaq chingaykaptin,
ama rikananllapa.*

14 Piru chay wunay isrraylinukunagam
mana atirqanllapachu intyindiyta chay punta
liykunatagqa, yuyayninguna suq trapuwan
pambadushina Kkaptin. Kanangamanmi
paykunaqa chay liykunata liyishpapis, manaraq
atinllapachuintyindiyta. Piru Jisukristullam chay
traputashina yuyayninmanda atin ashuchiyta,
atinanllapa intyindiytaqa.

15 Chaymi Muysispa liyningunata kanangaman
liyishpaqga, yuyayningunaqa suq trapuwan pam-
badushina.

16 Piru suq runa Sifiurninchiqpi kriyiptinqam,
chay yuyayningunaga manana pambadushi-
nachu. Ashwanmi atinna intyindiyta Tayta Dyus
nishqandaqa.

17 Chay palabra “Sifiurninchigmi” chay
birsikulupi munan niyta Dyuspa Santu Ispiritun,
nishpa. Kanan Dyuspa Santu Ispiritun mayqgan
runapi, warmipi kashpagam, uchakunamanda
washawanchigq, libri kananchiqllapa.

18 Chaymi Dyuspa Santu Ispiritun yana-
pawaptinchiq, atinchiqllapana allita intyindiyta

* 3:13 Exodo 34.29-35

Dyus nishqanda. Chaqga yuyayninchiqgam
manana pambadushinachu. Ashwanmi ancha
llipyaq Sifiurninchiqta rikashpa, suq ispijushina
noqanchigkunapis llipyanchiq. Chaqa chayshina
payta rikaptinchiggam, Dyuspa Santu Ispiritun
yanapawanchiq, diyapi diyapi mas shumagqta
rurashpa Jisukristushina kawsananchiqllapa.

4

1 Tayta Dyusmi ancha llakipawashpa,
akrawashqallapa, pay nishganda
yach'achikunayllapa. Chayraykum mana nunka
disanimakashpachu

2 ni ingafiakushpachu ni Tayta Dyus
nishqanda kambyashpachu, allip kaqtalla
yach'achikunillapa. Chaymi yumbay rigsiwaqgku-
naqa allita yach'anllapa: Paykunagam Dyuspaq
allipta yach'achikunllapa, nishpa. Chaymi mana
nimatapis munanillapachu rurayta chay pakadu
pengakuypaq mana baliq kusaskunataqa. Chaqa
yach'anchigmi: Tayta Dyusmi rikawaykanchiq,
nishpa.

3 Piru infyirnuman riykagkunam mana in-
tyindinllapachu Jisukristupa shumaq nutisyanda
yach'achikuptiyllapa.

4 Chaga paykunam Jisukristupi mana
munaptinllapa  Kriyiyta, kay = mundupi
kamachikuq dyablu ingafiashpa, yuyayningunata
suq trapuwan pambashqgashina, suq sarkushina
yuyayningunapi kanambaq. Chayraykum mana
atinllapachu intyindiyta Jisuspa ancha shumaq
nutisyandagqa. Chay shumaq nutisyanqam

yach'achiwanchiq: Llipyaykaq Jisukristum kikin
Tayta Dyusshinalla, nishpa.
5 Chaymi nogaykuna yuyashqaytaqa

mana yach'achikunichu, (noqaykunata
sigiwanaykillapa.) Ashwanmi nogaykunaqga
yach'achikuni, Sifiurninchiq Jisukristuta
kasunaykillapa. Chagqa nogaykuna Jisusta

ancha kuyashpam, qamkunapa kriyaduykishina
kanillapa yanapashunaypag.

6 Chaqa Tayta Dyusmi kay pachata rurashpa,
kamachirqan achikchakunambaq. Chayshinal-
lam pay kikinga shunqonchigkunata achikchar-
gan intyindinanchiq: Paypa llipyayninda Churin
Jisukristupa qaqgllambi llipyachishqa, nishpa.

Jisuspi yuyakushpa kawsashunllapa

7 Jisuspa shumaq nutisyangam ancha balin
achka gellayshina. Piru chay shumaq nutisyanda
yach'achikuggam allpamanda das pakikaq man-
gashinalla kanillapa. Chayraykum noqayku-
nallaga mana atinillapachu runakunata Dyuspi
kriyichiyta. Piru Tayta Dyus pudirninwan yana-
pawaptinmi, achka runakuna, warmikuna paypi
kriyishqallapa.

8 Chaymi ancha padisishpapis, Dyusta sirbinil-
lapa. Mana yach'ashpa: ¢Imatam rini ruraq? nish-
papismi, mana disanimakanichu.

9 Runakuna noqaykunata ancha padisichi-
waptinmi, Tayta Dyusqa mana dijawanllapachu.
Runakuna pachaman bulawaptinllapam, mana
wafunillapachu.

10 Maymambis riptiyllapa Jisuspaq
yach'achikugmi, kutin kutin munashqallapa

wanchiwayllapata, Jisusta wanchishqanlla-
pashina. Piru Tayta Dyus washawaptinmi, achka
rikawagkuna intyindishqallapa: Jisukristum
paykunapi kawsashpa, ancha yanapan, nishpa.
11 Noqaykunagam listu kanillapa ima diyapis
wahunayllapa Jisuspaq yach'achikushqayrayku.
Chaqa ancham munanillapa chay rikawagkuna
intyindinanllapa: Jisuspa Santu Ispiritun
paykunapi  kawsashpam, tukuy  imapi
yanapaykan, Dyuspaqlla kawsananllapa, nishpa.
12 Chayshina munaptinllapa wanchiway-
tapismi, qamkunata yach'achiykillapa, washadu
kashpa, tukuy tyimpu Dyuswan kawsanayKkillapa.

13 Dyuspa Santu Librumbim suq runa kayshina
iskibrishqa: “Noqaqam Tayta Dyuspi Kriyirqay.
Chaymi payman mafiakurqay”, nishpa. Chay iskib-
rishqan runa kriyishqanshinam nogqaykunapis
kriyishpa, Dyusman mafiakunillapa.

14 Kanan yach'anchigpismi: Tayta Dyusmi
Jisusta ~ wafiushqanmanda  kawsachimushqa.
Chayshinallam Jisuspi kriyigkunatapis rin
kawsachiwaqninchiq, paywan pulla syilupi
kawsananchiqllapa, nishpa.

15 Chayshinam padisishqallapa kani, washadu
kanaykillapa. Chaqa Tayta Dyus ancha achka
runata, warmita washaptinmi, paykunapis Dyus-
taqa pagikushpa, rinllapa aduraq, ancha allin
kashqanrayku.

16 Awnki kay bidapi kwirpuyllapa byijuyaptim-
bismi, ispirituyllapapi diyapi diyapi Jisuspi mas
allita yuyakuykanillapa, mana nimatapis disani-
makashpachu.

17 Chaqa kay bidapi padisiptinchiqgam,
chaykunaqgqa das pasan. Piru Jisuspaq
padisiptinchiqgqam, payqa rin apawaqninchiq
syiluman, chaypi kushikushpa, llipyashpa, tukuy
tyimpu kawsananchiqllapa.

18 (Chayri ancha padisishpapis, ama
llakishunllapachu.) Ashwanri Dyuspa syilunda
manaraq rikashpapis, chaypaq yuyashpa
kawsashunllapa. Amar kawsashunchu
kay mundupa imangunapaq yuyashpaqa.
Chaqa tukuy kay rikashqanchigkunagam
mana durangachu. Piru syilupi manaraq
rikashganchiggam tukuy tyimpupaq rin durag.

)

1 Allitam yach'anchigllapa: Kay
kwirpunchiggam suq mana duraq chugllashina
kashpa, das rin wushyakaq, nishpa. Piru
Tayta Dyusqam  wafiushganchigmanda  rin
kawsachiwaqninchiq, suq mana ushyakaq
mushuq kwirpuyuq kananchigllapa. Chay
mushuq wasinchiq layagam mana runakuna
rurashganchu. Ashwanmi Tayta Dyus
kikin rurashqa, anaq syilupi tukuy tyimpu
kawsananchiqllapa.

2 Piru kay pachapigam wafiunanchigkaman an-
cha llakinchiq, munashpa syiluman riyta, chay
mushuq kwirpunchiqta ch'askinanchiqllapa.

3 Chaga chay mushuq kwirpunchiqgqam suq
mushuq mudanashina rin kaq. Chaymi chay
mushuq kwirpuyugna kashpaqa, manana
suq kwirpumanda Illugshishqa almashinachu
rinchiqllapa kaq.

4 Piru kay kwirpunchiqpi padisishpaqam,
ancha munanchiq mushuq kwirpuyuq kayta.
Piru manam munanchigchu wafiuyta. Ashwanmi
munanchiq shamunan Jisukristu, manaraq
wafuptinchiqllapa, chayshina mushuq laya
kwirpunchiqta qowananchiq, tukuy tyimpu
kawsananchiqllapa.

5 Chaqa Tayta Dyus kikinmi rurawashqa
kanchigq, suq bidapi  tukuy  tyimpu
kawsananchiqllapa. Chaymi Santu Ispiritunda
qowashqa kanchiq, allita yach'ananchiq:
Mushuq kwirputam rin qowaqninchiq, nishpa.

6 Chaymi mana nimatapis manchashpachu,
Tayta Dyuspi ancha yuyakunchiqllapa. Chaqa
yach'anchiqllapa: Kay Kkwirpunchiqwanlla
kawsashpaqam, manaraq atinchiqchu syilupi
kawsayta Sifiurninchiq Jisuswanga, nishpa.

7 Kanan Dyuspa wasindagam manaraq
rikanchiqchu. Piru paypi yuyakushpam, allita
yach'anillapa: Ancha shumaqmi rin kaq, paywan
kawsananchiq, nishpa.

8 Chaymi paypi allita yuyakunillapa: Mas
allim kanman kay kwirpuyta dijanaypaq,
Sifiurninchigman rishpa, paywan kawsanaypaq,
nishpa.

9 Chaymi kay pachapi kawsashpa ichu syiluman
rishpagqa, ancha munanillapa Sifiurninchiq
Jisukristuta kushichiyta.

10 Chagqa suq diyam payga yumbay
runakunata rin gayawaqninchiq, paypa
Nawpanman rinanchiqllapa, jusgawananchiq.
Kay bidapi allita kawsashqa kaptinchigqam, rin
alabawaqninchiq. Piru mana allita kawsashqa

kaptinchiggam, rin kastigawaqninchigq.

Jisukristum yanapawanchiq, alliyananchiql-
lapa Tayta Dyuswan

11 Chaymi yach'ashpa: Sifiurninchigmi tukuy
ima rurashqaypaq rin jusgawaq, nishpa, payta
ancha rrispitashpa, kasunillapa. Chayraykum
yumbay runata, warmita animachinillapa, Jis-
uspi yuyakushpa kawsananllapa. Chaqga Tayta
Dyusmi tukuy ima yuyashqgayta yach'an. Paqtar
gamkunapis allita yach'angillapa: Pablum Dyusta
sirbin, nishpa.

12 Piru mana munashpa alabakaytam,
chaykunataga niykillapa. Ashwanmi munani
noqarayku  kushikushpa, chay rimawaq
runakunata ninaykillapa: “Pablum allip kaqtalla
yach'achiwashqga kanchiq”, nishpa. Chaqga chay
laya runakunaqam ancha alabakashpa ninllapa:
“Pablumandam mas kamachikuq kanillapa”,
nishpa. Piru manam intyindinllapachu: Mastam
balin tukuy shunqo Jisusta kuyananchiq,
nishpaqa.

13 Chaqga chay runakuna nogapaq niptinllapa:
“Pablugam luku”, niptimbismi, nogaqa
“lukuyani” Tayta Dyusta kushichinaypaq. Piru
sugkunapaq allin yuyayniyuq Kkaptiygam,
chayshina allin yuyayniyuq kani, qamkunata
allita yach'achishunaypag.

14-15 Chaga noqaykunaqgam allita yach'anillapa:
Jisukristum ancha kuyawaqninchiq, yumbay
noqanchigkunapaq wafiurqan, washawananchigq,
nishpa. Chaymi Jisukristu  wafiushpa
kawsamushqganshina, noqganchigkunapis

paypi kriyishpa, uchanchigkunata dijashpa,
kawsamushqgashina kanchiq. Chaymi manana
munashqayllapata rurashpachu, ashwanmi Dyus
munashqganda rurashpa kawsanillapa.

16 Piru manaraq Jisukristupi kriyishpaqam,
runa masinchigkunapaq, Jisukristupaqpis chay
mana kriyiqgkunashina yuyarqayllapa. Piru Jis-
uspikriyishpagam, manana paypaqqa chay mana
kriyigkunashinaqa yuyanillapachu.

17 Chaymi Jisukristupi kriyishpaqga, mushuq
runa, mushuq warmina kanchiqllapa. Chaqa
chay unay mana baliq kusaskunata dijashpaqgam,
kananga mushuq bidayugna kanchiqllapa.

18 Jisukristu wafiushqanraykum, Taytan Dyusqa
yanapawarganchiq, paywan alliyananchiq.
Kanan mingawarganchigmi, yumbay runa
masinchigkunata yanapananchiq, paykunapis
Tayta Dyuswan alliyanambag.

19 Chayshina Jisukristu wafiuptinmi, Taytan
Dyusqa uchanchigmanda pirdunawagqninchiq,
yanapawarqganchiq, paywan alliyananchiql-
lapa. Chaymandagam mingawarqanchiq,
yumbay runata warmita Dyus rurashqganda
yach'achinanchiq, paykunapis kriyishpa, Tayta
Dyuswan alliyananllapa.

20 Chayshinam noqaykunata kach'amuwashqa,
Jisukristupa rrimplasun yach'achikunaypaqg.
Chaymi noqaykuna gamkunata rrugashuptiyqa,
Jisukristu  kikin alabis gamkunata rru-
gashuykangi, Tayta Dyuswan alliyanaykillapa.

21 Chaqga Jisukristugam mana nima
uchayuqchu karqan. Piru noqganchigkuna
uchayuq kashqganchiqraykum, Tayta Dyusqa



2 KURINTYUS 6:1 XX 2 KURINTYUS 6:5

Jisusta kastigarqan suq runa uchayuqtashina,
amana noqanchigkunata Kkastigawananchiq.
Ashwanmi Jisukristupi Kkriyiptinchiqqa, Tayta
Dyus rigsiwanchiq mana nima uchayugkunapag.

6

1 Nogaykunagam Tayta Dyuspaq
yach'achikugkuna kashpa rrugaykillapa, ama
paypi yanga shimikiwanlla Kkriyinaykillapa.
Ashwan dijayllapa, ancha allin Tayta Dyus
yanapashunambagq, paypi allipta kriyinaykillapa.

2 Chaga Dyuspa Santu Librumbim nin:
Yanapakunay tyimpupi marfiawaptikim,

uyashushqa kani. Washakunay tyimpupim
yanapashushqa kani, nishpa.™
Chayri allita uyawayllapa: jKananqam Tayta Dyus
yanapawananchiq tyimpu, washawananchiq ty-
impu! nishpa.

3 Chaymi noqgaykunaga mana ni pitapis
dafiachishpachu yach'achikuni, ama ni pipis chay
yach'achikushqgayta disprisyanambag.

4 Chaymi padisishpa, ichu mana nimay
kaptin, ichu ancha trabajus kaptimbis, tukuy
imata munanillapa agwantayta, yumbay
rikawagkuna yach'ananllapa: Tayta Dyustam
allipta kasuykanllapa, nishpa.

> Chaga kuntrawagkunam magawashpa, asu-
tiwashpa, karsilawashqallapa. Kanan maynin-
gam shayku shayku Dyuspaq trabajashpa, mana
pufiushpachu ni mikushpachu, mallaqlla padis-
ishqallapa kani.

* 6:2 Isaias 49.8

6 Chayshina padisishpapismi, allita rurashpa,
Dyus nishqanda yach'akushpa, pifiachiwaq
runakunata agwantashpa, yumbaywan
shumaqta kawsashqallapa kani. Kanan Dyuspa
Santu Ispiritun yanapawaptinmi, yumbay
runata, warmita allipta kuyashpa,

7allip kaqtalla yach'achikunillapa. Chaqa Tayta
Dyus pudirninwan ancha yanapawaptinmi, al-
lita atinillapa rurayta. Chayshina shumaqta
kawsashpagam, kuntrawagkunata, dyablutapis
atinillapa binsiyta. Paykunamandaqgam atinil-
lapa washakayta.

8 Wakin runakunagam alabawanllapa.
Wakingunagam anyawanllapa. Wakin
runakunapagmi shumaq nutisyayuq kanillapa.
Wakingunapaggqam mana allin famayuqchu
kanillapa. Kanan nogaykuna mana nima
llullata niptiypismi, wakingunaqa rimanllapa:
“Llullakushpam yach'achikunllapa”, nishpa.

9 Wakingunagam mana munanllapachu
rigsiwayta. Piru Tayta Dyusqam nogaykunata
allita rigsiwan. Kanan yaqqa wafushpapismi
kawsaykanillaparaq. Chaqga kuntrawagkunagam
ancha kastigawashpapis, mana wanchiwashqal-
lapachu.

10 Llakishpapismi, kushikushpa kawsanillapa.
Ancha  pubri  kashpapismi, sugkunata
yach'achinillapa, paykunapis Jisuspi kriyishpa,
tukuy imayuqgshina kanambagqllapa. Chagqa mana
nimayuq kashpapismi, Jisuspi kriyishpaqa, tukuy
imayugshina kanillapa.

11 Kurintinu kriyiq masitakuna, tukuy shunqoy-
wanmiancha kuyaykillapa. Chaymi mana nimata

pakashpachu, tukuy ima yuyashqayta kay kar-
taypi iskibriykillapa.

12Chaga nishushqayshindm tukuy shunqoywan
ancha kuyaykillapa. Piru qamkunagam mana
noqaykunataqa chayshinachu kuyawangillapa.

13 Chaymi noqaga qamkunapa tay-
taykishina kashpa, ancha rrugaykillapa,
noqa kuyashushgayshina tukuy shunqo
kuyawanaykillapa.

Dyuspa adurana wasinmi kanchiqllapa

14 Kuyashqay masitakuna, Jisuspi mana kriy-
igkunawanga ama kasarayllapachu ni tratuta ru-
rayllapachu. (Chayshina rurashpaqgam, suq tu-
ruwan suq burruta wanguykaqgshina kangiman.)
Chaga manam balinchu suq allin runaqa yana-
panan suq uchayuq runata, maluta ruranambag.
Chayshinallam punchawpis tutapwanga mana at-
inmanchu tandakayta.

15 Chayshinallam Jisukristupis mana atinchu
suq yuyaylla kayta dyabluwanqga. Chayshinal-
lam Jisuspi kriyigkunapis chay mana kriyigku-
nawanga mana atinchu suq yuyaylla kayta.

16 Noganchigkunagqam Tayta Dyuspa adurana
wasin kanchiqllapa. Chaymi mana balinchu
amitu layakunata adurananchiqqa. Chayraykum
Tayta Dyusqga Santu Librumbi nin:

Nogagam paykunawan kawsashpa, pulla pur-
ishaq. Nogagam Tayta Dyusnin kashagq.
Paykunagqam noqgapa wambraykuna rinl-

lapa kaq, nishpa.*

* 6:16 Levitico 26.12

17 Chaymandagam Tayta Dyusqa kayshinapis

nirgan:
Chay uchayugkunapa ch'awpinmanda ashushpa,
akrakayllapa. Amar nimatapis chay

mana baliq kagkunataqga rurayllapachu.
Chayshina allita ruraptikillapam, noqaqa
shumaqta ch'askishqaykillapa.*

18 Chayshinam noqaqa Taytaykillapa kashaq.
Qamkunagam wambraykuna ringillapa
kaq. Chayshinam nin ancha pudirniyuq
Tayta Dyus.

1 Kuyashqay kriyiq masitakuna, Tayta Dyusmi
chayshina  noqanchigkunata  ufrisiwashqa
kanchiq ancha yanapawananchiq. Chayri
kwirpunchiqta allita sujitashpa, ama nima
uchata rurashunchu, Ilimpyu shunqoyuq
kananchiqgllapa. Chayri Tayta Dyusta ancha
rrispitashpa, payman allita intrigakashun, pay
munashqganda rurashpa kawsananchiq.

Pablum ancha kushikurqan, kurintinu kriyiq
masinguna payta kasushqanrayku

2 Yumbay qamkunatam rrugaykillapa, tukuy
shunqo kuyawanaykipaq. @ Chaga manam ni
pitapis dafiachishqachu kani, ni pitapis uchata ru-
rachishqachu kani. Manam ni qamkunata in-
gafiashushgachu kani.

3 Mana munashpachu kundinashuytam, tukuy
kaykunata iskibriykillapa. Chay punta bwilta
iskibrishpa nishushqayshinallam, tukuy shunqo

* 6:17 Isafas 52.11

ancha kuyaykillapa. Chayshinallam kawsashpa
wafushpapis, rinchiqllapa kuyanakug.

4 Chayshina qamkunapi yuyakushpam, ancha
kushikuni. Chaymi padisishpapis, nogaga ancha
animakashpa, kushikuni.

5 Prubinsya Masiduflaman ch'ayashqay diya-
mandapacham, achka prublimakuna kashqgan-
rayku, mana atirqayllapachu samayta. Chaqa
achka runakunam kuntrawarqanllapa. Chaymi
shunqoyllapapiga mancharqgayllapa.

6 Piru Tayta Dyus disanimadukunata
animachigmi masanchiq Tituta gamkunamanda

noqaykunaman apamushpa, ancha animachi-
wargqan.

7Piru manam payraykullachu kushikuni. Ash-
wanmi kushikuniqa Titu parlachiwaptin: “Kur-
intinukunam ancha animachiwashqga”, nishpa.
Chaga payqam niwargan: “Kurintinukunam an-
cha munanllapa rikashuyta. Ancham llakinllapa
chay anyashqaykipaq. Chaymi ancha munanl-
lapa alliyayta qamwan”, niwashpa. Chayshina
parlachiwaptinmi, ashwan masta kushikushqa
kani.

8 Chaymi kananqa manana llakinichu
chay punta kartata iskibrishushqaypaqqa.
(Chaqa llakichishushpapismi, chay kartaywan
yanapashurqaqllapa, mas shumaqta
kawsanaykillapa.) Piru  qamkunata
llakichishushpaqgam, nogapis ancha llakirqay.

9 Piru chay llakishqaymandagqam kananqa
kushikunina. Manam kushikunichu gamkuna
malagana kashqaykiraykuqa. Ashwanmi
kushikuniga chay wuchaykikunata dijashpa,

Tayta Dyustana kasuptikillapa. Chaymi
noqaqa mana dafachishurqagchu. (Ashwanmi
yanapashurqaqllapa, Tayta Dyuswan
alliyanaykillapa.)

10 Chaga mana allikunata ruraptinchiqqam,
Tayta Dyusqa yanapawanchiq, syintishpa
ninanchiq: Ancha  uchayugmi  kani,
nishpa. Chayshina syintishpa Dyusman
mafiakuptinchiqgam, payga yumban uchanchiqg-
manda pirdunawaqninchiq, washawanchiql-
lapa. Piru Jisuspi mana kriyiqgkuna kay mundupa
kusasningunapaq  llakishpagam, rinllapa
chingaq.

11 Piru qamkunaqga chay uchayuq runapaq
yach'ashpaqam, ancha llakishpa, Dyus
munashqganshina rurarqaykillapa. Chaqa
chay uchayuqraykum gamkunaqa pifiakushpa,
mancharqaykillapa: Payraykum Tayta Dyus
rin kastigawaqninchiq, nishpa. Chaymi chay
runataga kastigashpa, noqgata munashpa rik-
awayta, tukuy ima rurashqaykipaq qamkunaqa
abisawarqayki. Chaymi mana uchayuqchu
kangillapa chay runa rurashqambag.

12 Piru kay kartatagam mana iskibr-
ishurqaqchu chay dafiachikuq runaraykuchu,
ni chay dafiachishqanraykuchu. Ashwanmi
iskibrishurqaq, gamkuna Dyuspa fawpambi
intyindinaykillapa: Pablutam ancha
kuyanchiqllapa, nishpa.

13 Chaymi chayshina gamkuna kuyawaptiki,
ancha kushikushqa kani.

Piru mastam kushikushqa kani, rikashpa
masanchiq Tituta ancha kushikuykaptin.

Chagqa yumbay gamkunam paytaga ancha
animachirqgayki, chayshina kushikunanga.

14 Chay masanchiq Titu manaraq qamkunaman
shamuptinmi, paytaqa willashqga karqgay: “Chay
Kurintupi tiyagkunagam ancha allita ruraykanl-
lapa”, nishpa. Chaymandagam qamkunamanda
kutimushpaqa, niwarqan: “Alliptam niwashqa
kangi chay kurintinukunapaq”, nishpa. Chaymi
ancha kushikushqga kani. Chaga qamkunata allip
kaqtalla nishushqayshinam, paytapis allip kaq-
talla nishqa kani.

15 Kananqam Tituga ancha kasushqaykita
yuyashpa, masta kuyashungillapa. Chaqa
gamkunagam ancha umildina kashpa, payta an-
cha rrispitashpa, shumaqta ch'ayachirqaykillapa.

16 Chayshina kaptikillapam, noqa kushikushpa,
gamkunapi ancha yuyakuni.

8

Ancha allita ufrindashunllapa

1 Kuyashqay kriyiq masitakuna, kanangam
munani nishuyllapata prubinsya Masidufiapi
Tayta Dyus kriyiq masinchigkunata ancha
yanapashgambag.

2 Paykunagam ancha padisishpapis,
kushikushpa kawsaykanllapa. @ Ancha pubri
kashpapismi, = kapugkunashina ufrindanda
achkata qoshqallapa.

3 Noga kikiymi rikashqa kani, kushikushpa
ufrindanda Tayta Dyusta qoptinllapa. Chaqa
tukuy ima kagninmandam atishqanda mas
achkata qoshqallapa.

4 Chay Masidufiamanda kagkunam ancha
rrugawargqanllapa, dijanayllapa, paykuna
ufrindanda qonanllapa chay mana nimayuq
kriyiq masinchigkunapag.

5 Piru manaraq ufrindanda qoshpam, puntata
paykuna kikin intrigakarqan Sifiurninchiq
Jisusman, noqaykunamambis:  “Qamkunata
kasushushpam, Dyus munashqganshina
kawsashaqllapa”, nishpa.

6 Chaymi Tituta rrugashqallapa kani, qamku-
naman shamushpa, yanapashushpa, chay ufrin-
daykillapata tandanambaq. Chaqga payqam unay-
mandapacha chayshina tandaykan.

7 Kanan qamkunagqam tukuy imata ancha
allita ruraykangillapa. Jisuspim ancha allita
yuyakuykangillapa. Tayta Dyus nishqanda allita
yach'ashpam, shumaqta yach'achikungillapa.
Ancha animakashpam, Tayta Dyusta tukuy
imapi sirbiykangillapa. Noqaykunatam allita
kuyawangillapa.  Chayshinallar suqgkunatapis
kuyashpa, chay ufrindaykita ancha allita
qoyllapa.

8 Piru manam kamachiykichu, ufrin-
daykillapata  qonaykiqa. Ashwanmi
munani yach'anaykillapa chay wakin
kriyiq masinchigkuna ancha animakashpa
ufrindashqambagq, yach'anayllapa: ¢Qamkunapis-
chu paykunashina sugkunata allipta kuyangillapa
ichu mana? nishpa.

9Chaga gamkunam yach'angillapa: Ancha allin
Sifiurninchiq Jisukristum tukuy imayuq kashpapis,
kuyawaqninchiq, suq runa ancha pubrishina
kay pachaman shamurqan washawananchiq.

Chayshinam pubripaq tikrakargan, qamkuna
tukuy imayugshina kanaykillapa.

10 Chaymi byinnikipaq munani kunashuyl-
lapata chay ufrindaykipaq. Allim kanman
ushyanaykillapa gayna wata qallarishqaykita.
Manchu gamkunaga gqayna wata ancha
animakashpa, yumbay kriyiq masinchigmanda
puntata munarqaykillapa ufrindaykita qoyta.

11 Chayri chayshina animakashpa, chay qal-
larishqayki ufrindaykita mana shaykuq qoyllapa
luki kaqta.

12 Chaga suq runa, warmi kushikushpa luki
kaqta qoptingam, Tayta Dyusqa kushikushpa
ch'askin. Paygam mana kamachiwanchiqchu
ufrindananchiq, mana kaptinqa.

13Nogaqam mana munanichu sugkunata yana-
pashpa, paykunamanda mas pubri kanaykillapa.

14 Ashwanmi munani yumbay yana-
panakushpa, ama pipis ancha pubri
kananchiqllapa. Chayri chay mana nimayuq
kriyiq masinchigkunata kay tyimpupi gqamkuna
yanapayllapa. Paqtar suq tyimpupi imaykillapa
faltashuptin, paykunanataq gamkunata
yanapashungallapa. Chayshina suqninchiq
sugninchiq yanapanakushpam, mana ni pipis
padisinchiqgmanchu.

15 Chaymi Tayta Dyusqga Santu Librumbi nin:
“Suq runa achka mikunata tandaptimbismi,
mana subrarqanchu. Suq runa ashla mikunata

tandaptimbismi, mana faltarqanchu”, nishpa.™

* 8:15 Exodo 16.18

Pablum nirqan: “Titum rin riq Kurintuman”
nishpa

16 Tayta Dyusmi Tituta animachishqa, noqa
gamkunata kuyashushqgayshina, paypis kuyashu-
nanllapa. Chaymi Tayta Dyusta ancha pagikuni.

17 Chaqa Titugam nishqgayta kasuwashpa,
ancha munashqa gamkunata yanapashuyta.
Chaymi payqa manaraq pipis animachiptin,
gustunmandalla rin shamuq watukushugqllapa.

18 Titupa pullanmi suq ancha allin kriyiq
masinchiqta kach'amunillapa gamkunaman.
Paygam Jisuspa shumaq nutisyanda allita
yach'achikun, uyaqkuna washadu kanambag.
Chaymi yumbay Kkriyiq masinchigkuna paypaq
ancha shumaqta parlanllapa.

19 Chayraykum achka kriyiq masinchigkuna
payta numbrashqga, nogaykunawan apanambaq
chay ufrindanllapata, chay pubri Kkriyiq
masinchigkunata yanapananchiq. Chayta
rikashpam, ancha achka runakuna Sifiurninchiqta
rin alabaq. Chayshinam qamkunapaq rinllapa
yach'aq: Allibmi ancha munanllapa sugkunata
yanapayta, nishpa.

20 Chaymi kay achka ufrindata apashpada,
ancha allita kwidaykanillapa, ama ni pipis
yuyanambaq: Pablum chay ufrindata paypaqlla
apaykan, nishpa. (Chayraykum chay ancha allin
kriyiq masinchigkuna pullay rinqallapa.)

21 Chaga Dyuspa fiawpambi, yumbay runaku-
napa hawpambipismi tukuy imata allitalla munanil-
lapa rurayta.

22 Chaymi chay kriyiq masinchigkunapa pul-
lan suq kriyiq masinchiqtapis kach'amunillapa.

Paytam achka kutinda rikashqallapa kani, kriyiq
masinchigkunata ancha kuyashpa yanapaptin.
Payqgam ancha yuyakun qamkunapi.

23 Piru mayqgan tapushuptin: “;Pim Tituga?”
nishpa, kayshina niyllapa: “Titugam masanchiq
Pablupa yach'achikuq masin. Pabluwanmi
trabajan yanapawashpallapa”, nishpa. Ichu
tapushuptin: “Titupa pullan purigkunaga
¢pikunam?” nishpa, niyllapa: “Paykunaqam kriyiq
masinchigkunamanda kach'amushganguna.
Chaga paykuna ancha shumaqta puriptinmi,
sugkuna rikashpa, Jisukristupi munanllapa
kriyiyta”, nishpa.

24 Chayri paykunata allipta kuyashpa,
shumaqta yanapayllapa, @ yumbay kriyiq
masinchigkuna yach'ananllapa: Pablugam
mana yanqgachu alabashqa chay Kurintupi
tiyagkunataqa, nishpa.

9

Kushikushpa ufrindanchiqta qoshunllapa

1 Qamkunagam yach'angillapa allita
ufrindayta, kriyiq masinchigkunata yana-
panaykillapa. Chaymi manana nisisaryuchu
mushugmanda kay kartaypi gamkunata
kunarishunaypaq ufrindanaykiqa.

2 Chaqa allitam yach'ani: Qamkunaqam tukuy
shungo munangillapa ufrindaykita qoyta, nishpa.
Chaymi prubinsya Masidufiamanda kaq Kkriyiq
masinchigkunata parlachishqga kani:

—Prubinsya Akayapa Kurintu llaqtambi
tiyagkunam suq watana ancha animadu
kashqallapa, ufrindanda qonanllapa, nishpa.

Chaymi kay prubinsya Masidufapi achka
tiyagkunapis ancha animakashgqallapa,
ufrindanda qonanllapa.

3 Piru chayshina parlachishpapismi, ashlita
manchani: Kinsapch'i manaraq ufrindaykita
qgoykangillapachu, nishpa. Chayraykum kay
kimsa kriyiq masinchigkunata kach'amunillapa,
gamkunata yanapashunan, yumbay ufrindaykita
tandanaykillapa. Chayshina tandaptikillapam,
mana pipis atinmanchu niwayta: “Yangam
alabashqa kangi chay kurintinukunata”,
nishpaqa.

4 Chaga ancham yuyakushqallapa Kkani
gamkunapi. Chayri kwidawkish kay prubinsya
Masidufiamanda  kagkuna noqgapa pullay
shamuptin watukushuqllapa, tarishungiman
manaraq ufrindaykita tandaptikillapa.
Chayshina manaraq tandaptikiqam, ancha
penqakuymanllapa. Piru qamkunagam masta
pengakungiman.

5> Chaymi nogaykuna manaraq shamushpa, kay
kimsa kriyiq masinchigkunata kach'amuni, chay
ufrisishqayki ufrindaykita yanapashunambaq
tandaq. Chaymi paykuna qgamkunata
yanapashuptin tandaytaqa, noqaykuna
shamushpaqa, tandadu ufrindatana tarishaql-
lapa. Chaypinam yumbay rikashugkuna
yach'anqallapa: Chay Kurintupi tiyagkunagam
tukuy shunqo ufrindanda qoshqallapa, Pablu
mana apuraptinllapa, nishpa.

6 Yumbay qamkunaqar kayta yuyayllapa: Suq
runa ashlatalla tarpukushpaqam, ashlatalla ku-
sichakumbis. Chayshinallam suq runa achkata
tarpukushpaqa, achkata kusichakumbis.

7 Chayri allita yuyashpa, kushikushpa ufrin-
danchiqta qoshun. Amar qoshunchu llakigshi-
naqa ichu maygan apurawaptinchiq. Chaqa
Tayta Dyusqam ancha kuyan chay kushikushpa
gogkunata.

8 Paygqam ancha pudirniyuq kashpa, achka laya
kusaskunata atin qoshuyta, ama nima faltashu-
nambagq, ashwan kushikushpa, suqgkunatana ati-
naykillapa yanapayta.

9 Chaymi Dyuspa Santu Librumbi kayshina nin:
Chay yanapakuqg runa mana nimayugkunata

achkata qoptinmi, Tayta Dyusqa mana
nunka rinchu qongaq paytaqa, nishpa.*
10 Chay tarpukuq runakunatam Tayta Dyusqa
simillanda qon.  Mikunanchiqtapismi paylla
qgowanchigllapa. Chayshinallam payqa
gamkunata rin yanapashuq, tukuy imayki
achkayanambaq, chay pubrikunata masta
yanapanayKki.
11 Chayshinam Tayta Dyusga ancha rin yana-
pashugllapa, gamkunapis achka imayuq kashpa,
atinaykillapa sugkunata yanapayta. Chay tan-
dashqayki ufrindata apaptiyllapagam, chay pub-
rikunaqga ch'askishpa, Tayta Dyusta ancha rinl-
lapa pagikugq.
12 Chaqa chayshina chay pubri kriyiq
masinchigkunata qgoshpaqgam, ancha

* 9:9 Salmo 112.9

yanapangillapa ama padisinambaqllapa.
Chayshinam paykunata animachiykangi, Tayta
Dyusta ancha pagikunanllapa.

13 Chaymi paykunaqa ufrindaykillapata
ch'askishpa, yach'anqallapa: Chay kurintinu
kriyiq masinchigkunaqam Jisukristupa shumaq
nutisyanda allipta Kkriyishpa kasuykanllapa,
nishpa. Paykunatashina achka kriyiq
masinchigkunata qamkuna yanapaptikim, Tayta
Dyusta ancha rinllapa alabag.

14 Chayshinam Tayta Dyus ancha rin
yanapashuqllapa, ufrindaykita qonaykil-
lapa. Chayshina ufrindaptikillapam, chay
ch'askigkunaga ancha kuyashushpa, Tayta
Dyusman rinllapa mafiakuq, tukuy imapi
gamkunata yanapashunambag.

15 jPagikushun Tayta Dyusta! (Chaqa dijarganmi
sapalan Churin noganchigkunapaq wafiunambaq.)
Piru manam atinchiqchu intyindiyta: ¢Imaraykum
chayshina ancha yanapawarganchiq? nishpa.
iChayri payta ancha alabashunllapa!

10

Pablum Jisukristupa lijitimu apustulnin

1 Kuyashqgay kriyiq masitakuna, Sifiurninchiq
Jisukristum mana nimatapis wapuyashpachu,
ancha shumaqta  kuyawashga  kanchiq.
(Chayshinallam noqapis kuyashushpa, munani
gamkunata yanapashuyta.) Piru wakinnikiqam
disprisyawashpa, rimawangillapa: “Chay
Pablugam noganchigkunawan kashpaqa, ancha
umildishina shumaqta parlachiwanchiq. Piru

rishpaqam, ancha wapupaq tikrakashpa, ancha
anyawanchiqllapa kartangunapi”, nishpa.
2Chayminoqa Pablu ancha rrugaykillapa, allita
kasuwanayki, gamkunaman shamushpa, ama ni-
matapis anyashunayllapa. Piru wakinnikiqam
ningillapa: “Chay Pablum Jisuspi mana kriyiqku-
nashina pay munashqandalla ruraykan”, nishpa.
Chaymi qamkunaman shamushpaqa, listu kani
chay rimawagkunata ancha jwirtita anyanaypag.

3 Nogaykunagqam runakunalla kanillapa.
Piru mayqan kuntrawagqwangam mana
pilyanillapachu chay mana kriyiqgkunashinaqa.

4 Chaga manam binsinillapachu runakunapa
armangunawandga. Ashwanmi Tayta Dyus
ancha yanapawanllapa, paypa armangunawan
pilyashpa, binsinayllapa asta chay ancha
pudirniyuq kuntrawagkunata.

5> Chaga chay palanganu kuntrawagkunam
mana munanllapachu ni pipis Tayta Dyuspi
kriyinambag. Piru chay rimawagkunatam
uyarachishpa, runa masinchigkunata
yach'achinillapa, Jisukristuta kasushpa, pay
munashqganshina yuyananllapa.

6 Chayraykum gamkunaman shamushpa, rinil-
lapa yanapashuq, Jisusta mas allita kasunaykil-
lapa. Piru yumbay mana kasukuqtagam (Dyuspa
pudirninwan) rinillapa kastigaq.

7 Qamkunaqam chapangillapa sawa kwirpu
imalaya kashgandalla. Kanan suq runa yuyaptin:
Jisukristupam kani, nishpaqa, allita intyindinga:
Pablupismi Jisukristupa, nishpa.

8 Chaga wakinnikigam noqapaq ningillapa:
Pablugam suq alabakaq runa, nishpa.

Piru manam  nimatapis pengakunichu.
Ashwanmi allita yach'ani: Jisukristum noqata
numbrawashqa, kamachikuq apustulnin kashpa,
gamkunata rikashunaypaq, paypi mas allita
yuyakunaykillapa. Manam numbrawashqgachu,
gamkunata dafiachishunayqa.

9 Chayri kartaykunata liyishpaqa, ama yuyayl-
lapachu: Pablum munan manchachiwayta, nish-
paqa.

10 Piru wakinnikigam ningillapa: “Pablugam
kartangunapilla ancha jwirtita anyawanchiql-
lapa. Piru noqganchigkunawan kashpagam, an-
cha kubardi karqan. Manam yaqqga atirqanchu
rimayta yach'achiwananchiqqga”, nishpa.

11 Chayri chay laya rimaqqa kayshina allita
yach'ayllapa: Pablu karu llaqtapi kashpam,
kaykunata iskibrishpa kach'amun. Chaymanda
kutimushpaqgam, kay kartambi nishqanshinalla
rin rurag, nishpa.

12Nogaykunagam mana alabakanichu yumbay
chay alabakaq yach'achikugshinaqga. Chaqa
paykunagam paykunapuralla alabanakushpa
ninllapa: “Chay suq yach'achikugmandam
mas allita ruraykani”, nishpa. Chayshina
yuyashpagam, mana nimatapis yach'anllapachu.

13 Piru noqaykunagam mana chayshinachu
rinillapa alabakaq suq yach'achikugkuna
rurashqgambaqqa. Chagqa Tayta Dyusmi
noqaykunata kamachiwashqa, achka
nasyungunaman  rinayllapa  yach'achikug.
Chayshinam ch'ayamurqgayllapa Kurintuman,
gamkunata yach'achishunayllapa.

14 Chaga manaraq ni pipis yach'achishuptinmi,
puntata noqaykuna Jisukristupa shumaq
nutisyanda  yach'achishurqaqllapa, paypi
kriyinaykillapa. Chaymi maski yumbay
runakunamanda mas dirichuyuq kanillapa
kunashunayllapa.

15 Nishushqgayshinam mana rinillapachu al-
abakaq sugkuna rurashqambaqga. Ashwanmi
Tayta Dyus niwashqanshinalla ruraykanillapa,
Jisukristupi mas allita kriyinaykillapa. Chaqa
chayshina kriyiptikillapam, mas allita qamku-
nata atinillapa yach'achishuyta.

16 Chayshina allita yach'achishushpaqam,
munanillapa riyta mas karu llagtakunaman,
Jisuspa shumaq nutisyanda yach'achikuqg. Piru
manam munanillapachu riyta chay sugkuna
yach'achikushgan llagtakunamanga. Chaqga
manam munanillapachu alabakayta suq
yach'achikugkuna rurashqambaqqa.

17 Ashwanmi Dyuspa Santu Librun nishqgan-
shina noqapis nini: “Mayqgan runa, warmi ama
alabakashpachu, Sifiurninchigta alabangallapa”,
nishpa.*

18 Chaga Tayta Dyusgqam mana kushikunchu,
suq runa ichu suq warmi alabakaptinqa. Ash-
wanmi payqa kushikun payta alabagkunapag.

11

Chay apustul tukugkunata ama kriyiyllapachu
1 [Nuta: Pablu Dyuspa apustulnin kashpapismi,
mana munarqanchu alabakayta. Lukismi chay

* 10:17 Jeremias 9.24

apustul tukugkunaqa alabakashpa, nirqanllapa:
“Pablugam mana Dyuspa lijitimu apustulninchu”,
nishpa. Chaymi kay partita iskibrirqan.]
Kanangam ancha rrugaykillapa, chay tuntu
apustul tukugkunashina alabakaptiy, qamkuna
agwantawanayKki.

2 Chaqa Tayta Dyusshina kuyashushpam, no-
gaga mana munanichu, chay apustul tukugku-
nata kriyishpa, Jisukristumanda akrakanaykiqa.
Ashwanmi ancha munani gqamkunata apashuyta
Jisukristuman suq mana uchayuq dunsilla chi-
natashina. Chaymi allita kwidaykillapa, ama
nima uchayuq kashpa, Jisuswanlla kasaranayk-
ishina.

3 Piru ancham manchani, dyablu gamkunata
ingafiashunan, chay punta warmi Ibata chay
kulibrawan ingafiashqganshina, Jisukristuta amana
tukuy shunqo kuyanaykillapa.

4 Chaqa chay apustul tukugkuna Jisuspaq suq
laya duktrinata yach'achishuptinmi, qgamkunaqa
das kriyingillapa. Piru Dyuspa Santu Ispiritunda
ch'askishpaqa, ¢imapaqtaq chay suq laya ispiritu-
tana munangillapa ch'askiriyta? Jisuspa shumaq
nutisyanda yach'akushpaqa, ¢imapaqtaq suq laya
nutisyata munangillapa yach'akuriytaqa?

> Nogaqgam allita yach'ani: Chay ancha ka-
machikuq apustul tukugkunagam nogamandaqa
mana mas yach'ayniyuqchu, nishpa.

6 Chaga mana allita atishpa rimaytapismi,
allita intyindini Jisukristu yach'achikushqanda.
Chaymi shumaqta qamkunata yach'achishuptiy,
allita  yach'angillapa: Pablum  ancha
yach'ayniyuq, nishpa.

7 Manchu noga gqamkunawan ancha umildi
kashpa, yumbaynikita dibaldilla Dyuspa shu-
maq nutisyanda yach'achishurqaq. Chayshi-
nam rurarqay, yach'anaykillapa: Pablum an-
cha rrispitawanchiq, nishpa. Chayshina rurash-
paqachu, ¢maluta rurashqa kani? Manam.

8 Chaqa suq kriyig masinchigkunamanda
ufrindangunata ch'askishpagqam, paykunata
qoch'iykaymanshina, dibaldilla qamkunata
yach'achishunaypag.

9 Kanan qamkunawan Kkashpa imay
faltawaptingqam, mana nimata gamkunataqa
mafashurgagchu.  Ashwanmi chay prubinsya
Masidufiamanda  ch'ayamuq  kriyig = mas-
inchigkuna ima faltawaqta qowashgqallapa.
Chayshinallam mana nimatapis rinichu
mahashugllapa.

10 Chaqa Jisukristupa shutimbim allipta niykil-
lapa: Chay prubinsyayki Akayapi yumbay tiyag-
mandagam mana ni pipis atinqachu uyarachi-
wayta, kayshina kushikushpa niptiy: “Dibaldil-
lam gamkunata yach'achishushqa kani”, nishpa.

11 Piru chayshina nishuptiyllapaqa,
ama yuyayllapachu: Pablugam mana
kuyawanchiqchu, nishpaga. Chaga Tayta Dyusmi
yach'an, gamkunata ancha kuyashushqaytaqa.

12 Piru rinim sigiq dibaldilla yach'achishushpa,
chay apustul tukugkuna ama atinanllapa
alabakayta: “Nogapismi Pablushina
yach'achikuni”, nishpaqa. (Chaga paykunagam
kubrashushpa yach'achikun.)

13 Chay runakunagam mana Jisukristupa
lijitimu  apustulningunachu. Ashwan

yach'achikugshina tukushpam, achka
llullakunata yach'achikunllapa.

14 Chayshina allin yach'achikugshina tukuptin-
llapaqa, ama ispantayllapachu. Chaqga kikin
dyablupismi Dyuspa anjilninshina rurakushpa,
ancha shumagqta llipyan ingafiawananchigq.

15 Chaymi chay apustul tukugkunapis dyabluta
kasushpa, allin runakunashina tukunllapa. Piru
chayshina ingafashqanraykum, Tayta Dyusqa
paykunata ancha rin kastigaq.

Pablum yach'achikurqan ancha padisishqam-
baq

16 Mushugmandam niriykillapa: Amar ni
mayqgannikipis noqapaqqa yuyayllapachu:
Pablugam luku, nishpaqa. Piru chayshina
yuyashpaqa, dijawayllapa lukushina
rimanaypag. Chaga chay ancha alabakaq
apustul tukugkunashinam noqapis ashlitata rini
alabakagq.

17 Piru noqa chayshina alabakashpaqam,
suq lukushina rimaykani. Manam Sifiurninchiq
Jisukristu munashganshinachu (ni noqa
munashqgayshinachu) rimaykaniqa.

18 Piru chay apustul tukugkunam ancha
alabakanllapa Jisuspi mana kriyiqgkunashina.
Chaymi noqapis ashlitata rini alabakaq (ama
kriyinaykillapa chay llullakugkunapi).

19 Chaqa qamkuna yuyashpa: Yach'ayniyuqmi
kani, nishpapismi, das kasungillapa chay tuntu
alabakaq runakunata.

20 Kanan suq ancha wapu patrunshina
gamkunata kamachishuptimbismi, das

kasungillapa. = Chaymi ingafashushpa, imayki
kagkunata qoch'ishungillapa. Kanan qamkunata
disprisyashushpa, ancha palanganuyashpa,
asta qaqllaykipi maqashuptinqa, ¢imapagmi
paykunataqa kasungillapa?

21 Piru noqaykunagam mana chay ingafiakuq
kagkunashinachu kanillapa. jKinsapch'i balinman
pengakunaypaq, qamkunawan ancha umildi
kashqgayrayku!

Piru chay ingafiakugkunaga manam pitapis
manchashpachu, ancha alabakanllapa. Chaymi
nogapis, mana pitapis manchashpachu, suq
lukushina rimashpa, atini alabakayta.

22 Paykunagam ninllapa: “Ibriyu rimaypim ri-
manillapa”, nishpa. Noqapismi ibriyu rimaypi ri-
mani. Ninllapapismi: “Lijitimu isrraylinukunam
kanillapa”, nishpa. Nogapismi ljjitimu isrraylinu
kani. Ancham rimanllapapis: “Nogaykunagam
chay Abrajamba karu willkanguna kanillapa”,
nishpa. Nogapismi Abrajamba karu willkan kani.

23 Ninllapapismi: “Nogaykunaqam Jisukristu-
paq yach'achikuni”, nishpa. Piru noqaqam Jis-
uspaq masta yach'achikuni. Suq lukushinam
kaykunata parlachiykillapa. Nogatam mas achka
kutinda karsilawarqganllapa. Kanan mas achka
kutindam asutiwarqganllapa. Chayshinam mas
achka kutinda yaqqa wafiurganipis, (Jisuspa shu-
maq nutisyanda yach'achikushpa.)

24 Chaqa llaqta masiy isrraylinukunapa aw-
turidarninguna sinku kutinda chikutiwan asu-
tiwarqganllapa. Kada bwiltam asutiwarqgan 39

chikutista. . o _
25 (Rrumanu awturidarkunapismi) kimsa

kutinda gqerukunawan magawarganllapa. Suq
kutindam kuntrawagkuna sitawarqanllapa,
wanchiwananllapa. Yakupi puriq barkukunapi
riykashpa, kimsa kutinda yakuman seqarqayl-
lapa. Chaymi suq kutinda suq diya, suq tuta
yakupi wambuykarqay.

26 Chayshina Jisukristupaq yach'achikushpa,

tukuy  mayta  purishpam, rriyukunata
pasaqshina yaqga waflurqay. Ladrungunapismi
yagqqa wanchiwarqganllapa. Llaqta masiy

isrraylinukuna, mana isrraylinu kagkunapismi
achka kutinda munarqganllapa wanchiwayta.
Kanan llaqtakunapa ch'awpimbi kashpa, chay
chuncha lugarkunata pasaqshina, chay mar
yakupi purishpapismi, yaqqa wafiurqay. Jisuspi
kriyiq tukugkunapismi ancha munashqallapa
dafiachiwayta.

27Kanan achka diyakunam punchawnindin tu-
tapnindin shayku shayku trabajashpa, mana ni-
matapis pufiushqachu kani. Kanan wakin diyaku-
nam yakupaq, mikunapaq ancha padisishqa kani.
Manam ni allin mudanayuqchu kashqa kani.
Chaymi chiriwan ch'apsikashpa purishqa kani.

28 Chayshina padisishpagam, ashwan masta
llakini yumbay kriyiq masinchigkunapaq. Chaqa
ancham yuyani: ¢Imashinaraq kawsaykanllapa
Dyuswan? nishpa.

29 Chaymi Jisuspi kriyiq masinchigkuna disan-
imakaptinga, noqapis paykunapaq ancha llak-
ishpa, yaqqa disanimakani. Ichu suq kriyiq
masinchiqta uchata rurachiptinqa, ancha pen-
qakushpa, pifiakuni.

30Chaymi alli kaptin alabakanayqa, kayshinalla

nishaq: Ancha dibil kaptiypismi, Jisukristu ancha
yanapawashqa, nishpa.

31 Kanan Sifiurninchiq Jisukristupa Taytan
Dyusmi yach'an allip kaqtalla rimashqgaytaqa.
jPaytalla tukuy tyimpu alabashunllapa!

32 Chaymi Damasku llaqtapi kaykaptiy,
chay gubyirnu Aritaspa yanapakugninmanda
washawarqgan. Chay llaqtapa tukuy rridurninmi
muralladu kargan. Chaymi ama llugshinaypag,
chay kamachikuqqa chay atun murallapa
yumbay pungungunapi suldadungunata
rurargan, piskawananllapa.

33 Chaymi wakin kriyiq masinchigkuna suq
kanastata waskakunawan watarqganllapa. Chay-
mandagam chay atun murallapa suq bintanan-
man surqowashpa, chay kanastapi sawaman ish-
kichiwarqganllapa, chay llagtamanda mitikanay-
paq.

12

Tayta Dyusmi musqoypishina Pabluta payta
pasanambagq kaqta rikachirqan

1 Manam nimapaqpis balinchu alabakanayqa.
Piru Sifiurninchigmi musqoypishina pakadu
kusaskunata rikachiwarqan. Chay rikashqayta
nishqaykillapa.

2 Chaqa katursi watanam pasashqa, Tayta Dyus
mas altu syiluman apawashpa, paypa lugarninda
rikachiwashqanga. Piru manam yach'anichu:
Kwirpundiytachu apawargan ichu musqoypishi-
nalla apawarqan, nishpaga. Tayta Dyusllam
chaypaqqa yach'an.

3 Mushugmandam niriykillapa, Tayta Dyus-
llam yach'an kwirpundiytachu apawarqgan ichu
ispirituytalla, nishpaqa. Chaga nogagam mana
yach'anichu.

4Chayshina Tayta Dyus syiluman apawaptinmi,
ancha shumaq pakadu palabrakunata uyarqay.
Piru Tayta Dyusqam mana dijawanchu rimanay-
paq chay uyashqay palabrakunataqa.

5> Chayshina syiluman rishpapismi, mana
munanichu alabakayta chay rikashqaypaqqa.
Ashwanmi alabakashaqga ancha dibil kaptiy,
Sifiurninchiq yanapawashqambag.

6 Piru chayshina alabakashpagam, mana chay
tuntukunashinachu rimayman. Ashwanmi al-
lip kaqtalla niymanga. Piru manam munanichu
alabakayta. Ashwanmi munani gamkuna al-
lita rigsiwanayki: ¢Pabluchu allita ruran, allita
yach'achikun ichu mana? nishpa.

7 Piru chay ancha shumaq kusaskunata
syilupi rikachiwashpagam, Tayta Dyusga mana
munarganchu palanganu kanaypaqqga. Chaymi
dyabluta dijarqan, kwirpuyta padisichinambag.
Chayshinam padisini, ama alabakanaypaq.
[Nuta: Kay birsikulum grigu rimaypi kayshina nin:
“Noqapa kwirpuypim kashata plantarqan”, nishpa.
Mas achka yach'ayniyugkunam yuyanllapa:
Chay kasha plantashqam munan niyta: “Pablum
geshyaq ichu lisyadu karqan”, nishpa.  Piru
wakinqam yuyanllapa: Chay kashagam munan
niyta:  “Pabluta kuntragkunam payta ancha
padisichishqa”, nishpa.]

8 Chaymi kimsa kutinda Sifiurninchigta ancha
rrugashqga kani, ama masta chayshina padisinay-

pag.

9 Piru paygqam niwargan: “Noqga kuyashush-
pam, ancha rini yanapashuq, kushikushpa
kawsanayki. Chaga mana nimatapis atiptiki
ruraytagam, masta rini yanapashuq”, nishpa.
Chaymi noqaqa ancha kushikuni. Chaqa ancha
dibil kaptiypismi, Jisukristu ancha yanapawan
pudirninwan.

10 Chaymi ancha dibil kashpa ichu
musyawaptinllapa ichu imay faltawaptin ichu
kuntrawagkuna gesachawaptin ichu ancha
padisishpapis, noqgaqga rini kushikuq. Chaqa
mas dibil kaptiymi, Jisukristu masta yanapawan,
ancha jwirti kanaypagq.

Pablum ancha llakirqan kurintinukuna mana
allita ruraptinllapa

11 Manam munashqachu kani alabakayta suq
tuntushina. Mas allich'i kananda, qamkuna al-
abawanayki. Chaqa chay apustul tukugkunagqam
mana nimapipis atinllapachu binsiwayta. Piru
wakinnikigam mana munangillapachu ni uy-
awayta. Ashwanmi chay apustul tukugkunatalla
kasungillapa. Chaymi awnki mana baliptiypis,
ancha nisisaryu kashqa, alabakanaypaq, chay
apustul tukugkunata ama kriyinaykillapa.

12 Chaga Tayta Dyus yanapawaptinmi, gamku-
nawan kashpa, mana shaykuq yach'achishushpa,
achka ispantaypaq milagrukunata rurashqa
kani. Chaykunata ruraptiymi, qgamkunaqa allita
yach'arqaykillapa: Jisukristum Pabluta allipta
numbrashqa, apustulnin kanambag, nishpa.

13 Chaymi tapuykillapa:  ¢Imapitag mana
allitachu yanapashushqallapa kani chay wakin
kriyiq masinchiqtashinaqa? Piru qamkunawan
kashpagam, mana nimatapis mafashurqaqchu
mantyiniwanaykiqa. Kinsapch'i chayshina
mana nimatapis mafiashushpa, gamkunata
ufyindishushqga kani. Chayshina rurashqa
kaptiyqa, pirdunawayllapa.

14Siguradunam kani shamunaypaq gqamkunata
watukushug. Kay shamushgaywangam
kimsa kutinna rini watukushuqllapa. Piru
manam munanichu nimatapis mafiashuyllapata.
Ashwanmi munani, gamkuna tukuy shunqoyki-
wan kuyawanayki. (Nogaqam taytaykishina
kashpa, munani gamkunata yanapashuyta.)
Chaqa wambritukunam taytangunata mana
mantyininllapachu. Ashwanmi taytakuna
wambrangunata mantyinin.

15 Chayshina  taytaykishina  kashpam,
tukuy imayta  qoshuyman, gamkunata
yanapashunaypag. Asta  wafiuymambismi
gamkunata yanapashunaypaq. Chayshina ancha
kuyashuptiyqa, ¢imaraykutaq qamkunaga mana
yaqgqa kuyawangichu?

16 Chaga gamkunagam allita yach'angi
mana nimata mafashushgayta. Piru chayta
yach'ashpapismi, wakinnikiqa noqgapaq
rimangillapa: “Pablum, ancha bibasu kashpa,
ingafiawagninchiq, qellayninchiqta surqowashqa
kanchiq”, nishpa.

17 ¢sQamkunagachu yuyangillapa: Pablum wakin
kriyig masinchiqgkunata kach'amurqgan, ufrin-
danchiqta paypaq apananllapa, nishpa? (Manam

nimatapis chayshinaqa rurashqachu kani.)

18 Ashwanmi masanchiq Tituta rruqarqay,
rinambaq watukushugllapa. Suq masanchiq-
tapismi paywan kach'amurqay. Maya,
¢chayshinagachu Titu ingafiashushpa, imaykillapata
surqorgan? Manéam. Ashwanmi Tituqa
noqashinalla yuyashpa, ancha kuyashushpa,
dibaldilla gamkunata yach'achishurgan.

19 Kuyashqay kriyiq masitakuna, kinsapch'i
yuyangillapa: Pablugam kay kartata
kach'amushqa, washakaptin, paytana
kriyinanchiq, nishpa. Manam chayshinachu.
Ashwanmi Jisukristu yanapawaptin, Dyuspa
Nawpambishina kay kartata iskibriykillapa, Jisuspi
mas allita kriyinaykillapa.

20 Piru noqagam manchani: Shamushpa
watukushuqch'i, tarishuyman, mana allikunata
ruraykaptikillapa. Chayshina tarishushpaqgam,

mana rinichu ruraq gustuykitaqa. Chaqga
kinsapch'i qamkunaga suqwan sugwan
anyanakuykangi, imbidyanakuykangi,

pifiapanakuykangi, akranakuykangi, washa
rimaykuna Kkangillapa, musyanakuykangi,
palanganuyaykangi ichu sh'uqyashpa, tukuy
mana baligkunata ruraykangillapa, nishpa.

21 Chaymi manchani: Kinsapch'i achka
gamkuna unaymandapacha wuchata ru-
raykangillapa, sugqwan sugqwan pufiushpa ichu
runakunapa fawpambi penqakuypaq kusasku-
nata rurashpa. Chaymi chay uchaykikunata
mana dijaptikillapa, qgamkunaman shamushpa,
gamkunarayku pengakushpa, Dyuspa fiawpambi
rini waqagq, nishpa.



2 KURINTYUS 13:1 xlvii 2 KURINTYUS 13:4

13

Pablum kay kartanda ushyanambagq, kriyiq
masingunata kunarqan

1 Nishushgayshinam, kay shamushqaywanga
kimsa kutindana rini shamuq, qgamkunata
rikashugq. Dyuspa Santu Librumbim nin:
“Yach'anayki suq runapaq, ¢uchayuqchu ichu
mana? nishpaqa, ishkay ichu kimsa tistigukunata
allita wuyay, chay runata shimbiptinllapa”,
nishpa.”

2Yuyayllapa chay ultimu diya watukushushpa
kunashushqgayta. @ Chagqa gamkunawan kash-
pagqam, chay uchayugkunata ancha kunarqay,
uchakunata amana rurananllapa. Kanan no-
gagam karupi kashpapis, yumbaynikita chayshi-
nalla ancha kunaykillapa. Chaqa qamkunaman
shamurishpaqam, yumbay chay uchayugkunata
rini kastigaq.

3 Chayshina kastigashuptiymi, allita ringillapa
yach'aq: Pablum Jisukristupaq riman, nishpa.
Chaqga Jisukristum ancha pudirniyuq kashpa,
chay uchayugkunata rin kastigag gqamkunapa
Nawpaykipi.

4 Allibmi Jisukristu kruspi wafiurqan suq mana
pudirniyuq runashina. Piru Tayta Dyusmi
pudirninwan wafiushqanmanda kawsachimurgqan.
Chayshinallam nogaykunapis mana pudirniyuq
runakuna kanillapa. Piru Jisuspi allita
kriyiptiyllapam, ancha pudirniyuq Tayta
Dyus yanapawanllapa, pay munashqanshina
atinayllapa rurayta gamkunawan.

* 13:1 Deuteronomio 19.15

> Chayri yumbay qamkuna allita mallipakayl-
lapa: ¢Jisukristupichu allipta kriyiykaniichu mana?
nishpa. Chaqa paypi allipta kriyiptikiqam, payqa
gamkunapi kawsaykan. Piru paypi mana al-
lipta kriyishpaqam, yanqga Kkriyiq tukugkunalla
kangillapa.

6 Piru noqagam gqamkunapi yuyakuni: Allitam
ringillapa rigsiwaq: Pablum Jisuspa lijitimu apus-
tulnin, nishpa.

7 Chaymi Dyusman mafiakuni, ama nima ma-
luta rurashpa kawsanaykillapa. Chaga mas allim
kanman, noga pandashpa anyashunaypaq, mana
nima uchayuq kaptikillapa. Paqtar anyashushpa,
pandashqa kani.

8 Kanan allip kaqtagam mana atinillapachu
kuntrayta. Ashwanmi allip kaqtalla rimashpa
kawsanillapa.

9 Chaymi gqamkuna Jisuspi allita kriyiptikiqa,
ancha kushikunillapa. Chagqa qamkuna
chayshina  kawsaptikiqam, mana nima
pudirniyugchu  kanillapa  kastigashunayqa.
Chaymi Tayta Dyusman ancha mafiakuni, kada
diya mas allita rurashpa, kawsanaykillapa.

10 Chaymi manaraq shamushpa gamkunata
watukushuqqga, karumanda kay kartata iskib-
riykillapa, allitalla rurashpa kawsanaykillapa,
noqga shamushpa, ama kastigashunaypaq. Chaqa
Sifiurninchiq Jisusmi pudirniyuq apustulnimbaq
numbrawashqa, gamkunata yach'achishunay,
paypli mas allita kriyinaykillapa. Manam
numbrawashqachu, gamkunata dafiachishunayqa.

11 Kuyashqay kriyiq masitakuna, kushikuyl-
lapa. Ancham rrugaykillapa, allitalla rurashpa

kawsanayki. Chayri kunswilakashpa, suq
yuyayniyuq kashpa, shumaqta kawsayllapa.
Chayshina kawsaptikillapagam, Tayta Dyusqa
kushichishushpa, kuyashushpa, gamkunawan
rin kag.

12 Chayri suqwan suqwan ancha rrispi-
tanakushpa, muchanakushpa napaykunakuyl-
lapa.

13 Kay lugarmandam, Jisuspi yumbay kriyiq
masinchigkunapis napaykushungillapa.

14 Sifiurninchiq  Jisukristur tukuy imapi
yumbaynikita yanapashunga. Tayta Dyuspis
kuyashungqallapa. Santu  Ispiritumbis
gamkunawan kanga. Chayshina kanqa.

